
О ВОССТАНИИ  И ГРАЖДАНСКИЙ ДОЛГ

THE NATIONAL REVIVAL PARTY 
“ASABA” - MEMORY OF THE REVOLT 

AND CIVIC DUTY

Аннотация: Статья посвящена вопросу восстания за национальное освобо-
ждение 1916 года, направленное против несправедливости. Расскрываются все 
данные - сколько погибло наших предков. 

Annotation: Article devoted to against injustice of national revolt on the 1916 year.  
Disclose who is revealed as the assisting in action Urkun 90 and execution of civic duty 
when performing the burial of the remains of our ancestors. 

XIX кылымдын аягында орус падышачылыгынын 
эзүүсүнөн, улуттук жана социалдык теңсиздиктин кү-
чөшүнөн улуттук эзүүгө, теңсиздикке каршы багыт-
талган 1916 - жылы улуттук боштондук үчүн болгон 
көтөрүлүш Орто Азиядагы эң ири көтөрүлүш катары 
тарыхта калган. Көтөрүлүштү эскерүү жана атуулдук 
милдетти аткауу үчүн 2005- жылы 3- августан 7-ав-
гуска чейин  “Асаба”  улуттук кайра жаралуу партия-
сынын 12 кишиден турган (анын ичинен 7 партиянын 
өкүлү) [1]  өкүлү  Бедел ашуусунуа барып 1916 - жы-
лыкы Үркүндөн курман болгон ата - бабаларга куран 
түшүрүп сөөктөөрүн көмүп кайтышкан.

Маалыматтар боюнча Жети-Суу областынан 332 
миң адам качып барып, көтөрүлүштө 200 миңге жа-
кын кыргыз курман болгону  белгилүү. Ошол ата-ба-
баларыбыздын  сөөгү өлгөн жеринде бүгүнкү күнгө 
чейин калып келген. 90 жылга жакын убакытка чейин 
жабылуу аяк жабылуу бойдон, ар кандай себептер ме-
нен сөөктөрдү жерге жашырууга мүмкүнчүлүк болгон 
эмес. Дал ошол бабалардын арбагы алдында мусул-
манчылыктын бир парзын аткарып келген өкүлдөр-
дүн бири “Асаба” улуттук кайра жаралуу партиясы-
нын лидерлеринин бири Дөөлөт Нусуповдун  берген 
маалыматтарында “… бүгүнкү жасап келген ишибиз 
Үркүндүн 90 жылдыгына карата көрүлүчү иш - чара-
нын башаты болду десем болот. Ал эми 90 жылдыкты 

баарыбыз кол кабыш кылып, мамлекеттик деңгээлде 
өткөрүп алуубуз зарыл. Бул иш  бир партиянын колу-
нан келбейт. Биз болгону Бедел ашуусуна гана жете 
алдык. Андан 70 км ары жакта Акшыйрак деген жерде 
да сөөктөр көп дейт. Ага мамлекеттик деңгээлде ко-
миссия түзүлүп, ушул жагын  ишке ашырыш керек” [2] 
- деген. Ошондой эле партиянын бул иш чараны ишке 
ашыруудагы  дагы бир максаттарынын бири ата- ба-
баларыбызды эскерип таазим кылып сыйына  турган 
эки жай жана эстелик тургузуу маселелерин караган. 
Бирин ошол жактагы Карасай деген жерге жана экин-
чисин борборго орнотуу. Бул  жаштарга патриоттук се-
зим жаратып тургандай болушу керек деген. Мындан 
тышкаары “биз Россияга кайрылып, геноцид (тукум 
курут кылуу) саясаты, падышачылык саясат экенин 
таанып, бизден кечирим сурашын талап кылабыз” [3] 
- деген.

 Ал эми 2006-жылы августы айында  “Үркүндүн 90” 
жылдыгына карата  экспедициясынын  жүрүшүн алгач  
«Үркүн 90 жыл» - деген транспорант тагылган машина 
башында турган колонна Бишекетен Ысык - Көлдүн 
Барскоон айылынын клубунда өткөн чакан жыйын-
да Жети - Өгүз райондук администрациясы “Асаба” 
улуттук кайра жаралуу партиясына ыраазычылыкты 
билдирүү менен башталган. Андан соң ошол учурдагы  
Президенттик администрациясынын коомчулук ме-



ВЕСТНИК БИШКЕКСКОГО ГУМАНИТАРНОГО УНИВЕРСИТЕТА

133

нен байланыш бөлүмүнүн жетекчиси Чолпонбек Абы-
кеев  “ата - бабаларыбыздын сөөгүн жашыруу ыйык 
милдетибиз”- деп токтолуу менен  айыл аксакалдары 
менен, “шарты катал ошого карабастан атайын белсе-
нип чыккандан кийин ата - бабалардын сөөгүн жашы-
рып келүү ыйык милдети силерге тапшырылды. Аны 
кандай болсо да чыдап аягына чейин аткараарыңарга 
бекем ишенебиз, силерге ак жол каалайбыз” [4] - деп 
жалпы элдин атынан батасын беришкен. Ошентип  
Үркүндүн 90 жылдыгын өткөрүү үчүн 2006- жылы 27- 
июлдан 3- июлга чейин Бедел, Ак- Өгүз ашууларына 
сөөк жашыруу үчүн 137 адам, анын ичнен  МЧСтен 27 
адам, Койташ л\с 2ГСБ дан 26 адам, Ак- Шыйрак айы-
лынын 14 тургуну, анын ичинде 11 жаштагы Турурбек 
уулу Темирлан, Барскоон айылынан 17  жергиликтүү 
тургуну,  Ош - Баткен областынан Мадумаров Абдыма-
жит, Абдыкадыров Иляс, Кожоев Чынаалы, Курбанов 
Жапар, Нарын областынан Мамыров Улан, Дүйшеев 
Максат, Кыргызбаев Максат, 2006-жылдагы КР Прези-
дентинин кеңешчиси Абыкеев Чолпонбек, КР Прези-
дентинин Администрациясынын жана “Асаба” улуттук 
кайра жаралуу партиясынын мүчөсү Нусупов Дөөлөт, 
КР ЖК депутаты Бекназаров Азимбек, “Эр айым” БӨУ 
Жусупова Рахила, “Ашар” коомунан Джекишев Медет, 
Жунушалиев Кубаныч. Ошондой эле массалык маалы-
мат каражаттарынан: “Алкак”, “Мезгил”, “Алас”, “Аа-
лам”, “Айгай” газеталарынын өкүлдөрүнөн, КТР, НТС, 
КООРТ, “Азаттык” радиосунан Борбукеева Рита, Би-
Би-Си радиосунан Койчиев Арслан, Койчиева Венера. 
Тарыхчы Беделбаев Аскарбек, Момоконов Күнболот 
жана “Асаба” улуттук кайра жаралуу партиясынан 
Жунушева Мускат, Чолпонбаев Асылбек, Жумагулов 
Ахмед, Дыйканов Салмоор, “Үй куруучулар” партия-
сынан Керимкулов Нурлан, Муканбетов Кубаныч, суд-
медэксперт Максутов Эрмек жана коомдук уюмдар-
дын өкүлдөрүнөн барып катышып келишкен.

“Үркүн 90” акциясынын катышуучулары эки топ-
ко Ак-Өгүз жана Бедел ашууларына баруучулар болуп 
бөлүнүшкөн. Ак-Өгүз ашуусуна баруучуларды Дөөлөт 
Нусупов, Бедел ашуусуна баруучуларды Чолпонбек 
Абыкеев жетектешкен. Ошентип 4028 м бийиктиктен 
жогору турган Ак- Өгүз жана Бедел ашуусундагы  бей 
күнөө курман болгон ата - баларыбызга арбагына ба-
гыштап  (Амираев Ажимамат) куран окулуп бүткөн соң 
Азимбек Бекназаров, Чолпонбек Абыкеев сөз сүйлөп 
бүткөн  кийин сөөктөрдү чогултушкан. Чогултулган 
сөөктөрдүн ичинен малдын сөөгү баш аягы так эсеп 
менен 111 корум болгон, бодо малдын башы 643кө 
жеткен.  Жыйынтыгында сөөктөр ак кепинделип Бе-
делдеги 3- чек ара заставасына кыргыздын ырым жы-
рымы менен сөөк  коюлуп, ата - бабалардын арбагына 
таазим кылып эстелик орнотулган [5]. 

2006- жылы  3- август күнү Ак-Өгүз жана Бедел 
ашуусунан келген эки топ кошулуп Улуу Үркүндө каза 
болгондорго арналып Барскоон шаркыратмасында  
өтүп жаткан ашка өкүрүп түшүшкөн. 25-августа 2006- 
жылы  “Ашар” бирикмесинин жана элдин эсебинен 
түшкөн каражаттын эсебинен Кеминдин “Жолойдун 
бешиги” - деген жерге эстелик орнотулган.

“Үркүн 90” акциясына  мамлекеттен тышкаары 
чын дилинен  көмөк көрсөткөндөрдү да айтпай коюга 

болбойт. Өзгөчө  Кыргыз мамлекеттик радиосу менен 
“Асаба” улуттук кайра жаралуу партиясы бирдикте  
“Радиомарафон” өткөрүп жаткан учурда  “… песия-
быздын аздыгына карабай 200 сом болсо да силерге 
кошумча болсун, силердин кылып жаткан ишинерге 
ата - бабаларыбыздын арбагы ыраазы болсун, силер-
ге батабызды берели деп өзүбүз келип отурабыз” [6] 
-деген пенсия курактагы аталарыбыз келип батасын 
берип өз салымдарын кошуп кеткендер  да болгон 
- дешет  партиянын мүчөлөрү Дөөлөт Нусупов жана 
Майрамбек Чекировдор. 

Жалпы жонунан “Үркүн 90” акциясына чын дили  
менен көмөк көрсөткөндөрдүн жалпы саны 143 ата-
лышты түзүп аларды: студен (Эшимбеков Данияр) 
пенсионерлер (Жусупжанов Абдрахман, Иманакунов 
Карагул, Токтобекова Жолдошкан, Исаев Адбрах-
ман, Абдылдабекова Р. Назаралиева Ш, Кенжесариева 
Зууракан), коомдук ишмерлер, ЖК депутаттары, гу-
бернаторлор. Массалык маалымат каражаттарынын 
өкүлдөрү, жеке ишкерлер, өкмөттүк эмес уюмдар 
(“Арыш”, “Эр айым”), Үй куруучулар партиясынын 
(Рысбеков Ж., Абдразаков Б) өкүлдөрү тарабынан 
акча каражаттары чогултулган. Республика боюн-
ча  жалпы  чогултулган сумма 444398, ал эми кото-
рулуучу сумма 67500 сомду түзгөн[7].  Партия тара-
бынан  мындай ишти колго алып,  ишке ашыруусу 
кыргыз элинин тарыхындагы улуттук маселелерди 
көрүп чыгуудагы бирден бир жетишкендиктеринин 
бири десек болот. Себеби,  “Асаба” партиясы улутчул,  
бул ааламат күндүн себепкери орус падышачылыгы 
дешип, азыркы Россия өкмөтүн кыргыз элинен  ке-
чирим сурап, компенсация төлө керектигин айтып 
жатышкандарга кандай карайсынар дегенге Дөөлөт 
Нусупов -“ “Асаба” партиясы бул ишти көтөрүп жат-
канда аткарылуучу иш пландарында андай эки элдин 
ортосуна жарака салып, доо кетирүү демилгеде эмес 
эле. Тескерисинче эки элдин эзелтен калган кегин, 
азыркы достук саясаты менен жакшы жолдо чечүү. 
Ал эми компенсация төлөтүү демилгесине мен кар-
шымын, биз эч качан ата – бабаларыбыздын сөөгүн 
акчага алмаштырбашыбыз керек  жана партиянын, 
биздин негизги максатыбыз,  сөөктөрдү изилдеп 
жүргөн Жапар Кенчиевдин айтуусу боюнча Сары - 
Жазда эмес Ак-Өгүз жерде экендигин билдик жана  
Бедел жана Ак-Өгүз ашууларында калган аталардын 
сөөктөрүн жерге жашыруу жана куран окутуу эле” 
[6] - дейт. Партиянын мындай кыргыз элине болгон 
кайрылуусу, өлкөдө болуп жаткан саясий кырдаал-
га жөн гана сырттын салган инсандардан эмес, эли 
жери үчүн күйүп бышкан  париоттук көз караштагы 
атуулдардан экенине күбө болобуз.

